
POSLOVNIK

O RADU SKUPSTINE UDRUZENJA
SINDIKAT POLICIJE KANTONA SARAJEVO

Sarajevo, oktobar 2019. godine



Na osnovu clana 20. stav 1. tacke k), Statuta Udruzenja Sindikat policije
Kantona Sarajevo, Skupstina Udruzenja Sindikat policije Kantona Sarajevo na
sjednici odrzanoj dana 03.10.2019. godine, donijela je;

POSLOVNIK

O RADU SKUPSTINE UDRUZENJA
SINDIKAT POLICIJE KANTONA SARAJEVO

I - OPCE ODREDBE
Clan 1.
(1) Ovim Poslovnikom ureduje se organizacija, sazivanje, priprema sjednica,
nacin rada i odlucCivanja Skupstine Sindikata policije Kantona Sarajevo (u daljem
tekstu; SPKS).

(2) Odredbe ovog Poslovnika obavezne su za sve clanove SkupsStine i druge
osobe koje po pozivu ili bez poziva prisustvuju Skupstini.

(3) Odredbe ovog Poslovnika odgovaraju¢e se primjenjuju i na rad sindikalnih
povjerenika u sindikalnim organizacijama SPKS.

Clan 2.

(1) Skupstina je najvedi organ SPKS u skladu sa ¢lanom 9. i 10. i 20. Statuta
Udruzenja SPKS, ukupno broji (21) delegata, koji biraju Predsjednika
Skupstine.

(2) U skladu sa stavom 1. ovog clana sindikalne organizacije biraju slijedeci

broj delegata, a koji su sindikalni povjerenici u sindikalnim organizacijama SPKS:
Prva sindikalna organizacija - jedan delegat
Druga sindikalna organizacija - jedan delegat
'Iv'rec’a sindikalna organizacija - jedan delegat
Cetvrta sindikalna organizacija - dva delegata
Peta sindikalna organizacija - jedan delegat
Sesta sindikalna organizacija -jedan delegat
Sedma sindikalna organizacija - dva delegata
Osma sindikalna organizacija - dva delegata
Deveta sindikalna organizacija - jedan delegat
10 Deseta sindikalna organizacija - dva delegata
11. Jedanaesta sindikalna organizacija - jedan delegat
12.Dvanaesta sindikalna organizacija - jedan delegat
13.Trinaesta sindikalna organizacija - pet delegata

(3) Mandat Predsjednika Skupstine i delegata je Ccetiri godine, s pravom
reizbora.

(4) Rad Skupstine je javan, a zatvoren je za javnost kada je to predvideno

zakonom i Statutom ili na osnovu odluke Skupstine SPKS.

(5) Skupstina koristi pecat Udruzenja SPKS.

(6) Radi ostvarivanja nacela javnosti i upoznavanja javnosti o radu i

postignutim rezultatima Sindikata, predsjednik Skupstine SPKS na pogodan nacin

izvjeStava sredstva javnog informisanja (TV, dnevna Stampa i sl.), a isti predstavlja i
zastupa SPKS, kao ovlasteno lice u skladu sa Statutom udruzenja.

Clan 3.
(1) Nadleznosti Skupstine su:

a) donosi Statut Sindikata i vrsi njegovo uskladivanje sa Statutom Unije,

b) donosi odluke o izmjenama i dopunama Statuta Sindikata,

c) donosi godisnji program rada i finansijski plan,

d) usvaja izvjestaj o radu Upravnog odbora i finansijski izvjestaj,

e) usvaja izvjestaj o radu Nadzornog odbora,

f) bira predsjednika Skupstine i odlu¢uje o njegovom razrjeseniju,

g) potvrduje i bira clanove Upravnog odbora i odlucuje o njihovom
razrjesenju,

h) bira predsjednika i zamjenika predsjednika Upravnog odbora i
odlucuje o njihovom razrjesenju,

i) bira predsjednika i ¢lanove Nadzornog odbora i Statutarne komisije i
odlucuje o njihovom razrjeSeniju,

j) odluCuje o pristupanju u savez ili uniju i istupanju iz saveza ili unije,

k) donosi poslovnik o svom radu,

1) odlucuje o zalbama na odluke Upravnog odbora i donosi druge odluke u
skladu sa Statutom i bavi se i drugim pitanjima iz domena djelovanja
Sindikata.

II - PRIPREMA 1 SAZIVANIJE SJEDNICA

Clan 4.

(1) Radni materijal za sjednice Skupstine na zahtjev predsjednika Skupstine
priprema sekretar SPKS, koji u odnosu na poslove i zadatke postupa u skladu sa
¢lanom 28. Statuta.

(2) Dnevni red sjednice Skupstine utvrduje predsjednik Skupstine.

Clan 5.

(4)Sjednice Skupstine saziva predsjednik, a u njegovom odsustvu zamjenik
predsjednika, najmanje jedan put godiSnje, a po potrebi i ceSée, a izuzetno i
predsjednik Upravnog odbora na osnovu odluke Upravnog odbora u skladu sa
Statutom SPKS.

(5)Pozive sa prijedlogom dnevnog reda, delegatima (sindikalnim
povjerenicima), dostavlja sekretar u ime predsjednika ili zamjenika Skupstine il
predsjednika Upravnog odbora, najmanje 7 dana prije odrzavanja sjednice.

Clan 6.

(1) Predsjednik Skupstine o zakazanoj sjednici obavjeStava predsjednika
Upravnog odbora SPKS, predsjednika Nadzornog odbora i predsjednika
Statutarne komisije i to o pitanjima o kojima ¢e se raspravljati na sjednici.

(2) Clanovi drugih organa sindikata mogu prisustvovati sjednicama Skupstine, bez
prava odlucivanja.



III - TOK SJEDNICE

Clan 7.

(1) Sjednicama Skupstine rukovodi predsjednik Skupstine SPKS, a u
njegovoj odsutnosti zamjenik predsjednika Skupstine, a u odsustvu istih najstariji
delegat Skupstine i isti podnosi uvodno izlaganje.

(2) Sjednica Skupstine SPKS pocinje utvrdivanjem kvoruma i usvajanjem
dnevnog reda. Skupstina punovazno zasjeda i odlucuje, ako sjednici prisustvuje vise
od polovine delegata, ukljucujudi i predsjednika skupstine.

(3) Izmjene i dopune dnevnog reda sjednice Skupstine, mogu se dati na
pocetku sjednice, a dnevni red se usvaja natpolovicnom vedinom prisutnih ¢lanova
skupstine.

(4) Predsjednik Skupstine na sjednicu moze pozvati goste i dati im rijecC da
se obrate Skupstini.

(5) Sjednicama Skupstine mogu prisustvovati ¢lanovi SPKS u skladu sa
prostornim moguénostima odrzavanja sjednice, o ¢emu se stara i odlucuje predsjednik
Skupstine. Osim delegata, prisutni na skupstini nemaju pravo uceséa u diskusiji
(raspravi) niti pravo replika izuzev po odobrenju predsjednika Skupstine.

(6) Po svakoj tacki dnevnog reda vodi se diskusija sve dok ima prijavljenih.
Vrijeme trajanja pojedinacne diskusije iznosi 5 (pet) minuta ukoliko Skupstina prije
pocetka diskusije po svakoj tacki dnevnog reda ne odludi drugacije. U opravdanim
slucajevima predsjednik Skupstine, moze dozvoliti da diskusija traje i duze i viSe puta
po pojedinoj tacki od strane jednog delegata.

(7) Niko nema pravo prekidati ucesnika u diskusiji i upadati mu u rije¢ za
vrijeme diskusije, osim predsjednika, koji moZe pozvati diskutanta da se drzi tacke
dnevnog reda po kojoj je otvorena diskusija ili da se drzi predvidenog vremena za
diskusiju.

(8) O redu na sjednici Skupstine stara se predsjednik. Za povredu reda na
sjednici, predsjedavajuéi moze da izrekne mjeru upozorenja ili oduzimanja rijeci, a na
prijedlog predsjednika Skupstine, Skupstina moze da izrekne mjeru udaljavanja sa
sjednice.

(9) Izrecena mjera unosi se u zapisnik.

Clan 8.
U vodenju sjednice, predsjednik Skupstine:
- utvrduje da li je u svakom trenutku prisutan potreban broj delegata za
donosenje odluka o pojedinom pitanju,

- brine se o provodenju utvrdenog dnevnog reda na sjednici,

- daje i oduzima rije¢ delegatima prisutnim na sjednici kao i ostalim prisutnim
osobama te usmjerava tok rasprave u skladu s utvrdenim dnevnim redom,

- brine se o pravilnom formuliranju i zapisivanju odluka ili zakljucaka u
zapisnik,

- potpisuje odluke i zakljucke koje donosi Skupstina,



- brine se o odrzavanju reda na sjednici,

- zatvara sjednicu.

IV - ODLUCIVANJE NA SJEDNICI

Clan 9.

(1) Glasanje na sjednici je javno, izuzev ako Skupstina za pojedina pitanja
odluci drugacije.

(2) Nakon zavrsetka izlaganja posljednjeg diskutanta, predsjednik Skupstine
zakljuCuje diskusiju i predlaze da se o toj tacki dnevnog reda glasa, ako o toj tacki
treba da se donese odluka.

(3) Predsjednik Skupstine u spornim trenucima moze odrediti kratku
vremensku pauzu, kako bi se usaglasili stavovi o glasanju po odredenoj tacki dnevnog
reda, a ako nema uslovi za odrzavanje sjednice, sjednicu prekida, te se ista ponovo
zakazuje, kao nastavak prekinute sjednice o ¢emu obavjestava c¢lanove skupstine.

(4) Delegati Skupstine o pojedinoj odluci ili zaklju¢ku u javnom ili tajnom
glasanju izjasnjavaju se, u pravilu dizanjem ruke ili na drugi nacin, sa: za, protiv ili
suzdrzan, a rezultate nakon prebrojavanja glasova objavljuje predsjednik Skupstine.
Odluka o pojedinom pitanju smatra se donesenom, ako se za nju izjasni veéina od
prisutnih na sjednici, osim odluka za koje je Statutom SPKS propisano da se donose
dvotrec¢inskom vecinom.

V - VODENJE ZAPISNIKA

Clan 10.

(1)Na sjednici Skupstine vodi se zapisnik.

(2)Predsjednik Skupstine prije pocCetka rada imenuje zapisniCara izmedu
prisutnih delegata.

(3) U zapisnik se unosi vrijeme i mjesto odrzavanja sjednice, ukupan broj
prisutnih delegata, prisustvo gostiju na sjednici, predlozeni i usvojeni dnevni red,
kratak prikaz izlaganja po pojednim tackama dnevnog reda sa imenima ucesnika
diskusije, te zakljucci i odluke Skupstine usvojene po pojedinim tackama dnevnog
reda i vrijeme zavrsSetka Skupstine.

(4)Zapisnik Cuva sekretar SPKS, a potpisuju ga =zapisniCar i predsjednik
Skupstine.

VI - NADOKNADE PREDSJEDNIKU SKUPSTINE I DELEGATIMA

Clan 11.
(1) Clanovima Skupétine pripada naknada za rad na sjednicama Skupétine.
(2)Naknadu iz stava jedan ovog ¢lana odreduje Predsjednik Skupstine u saradnji
sa Upravnim odborom SPKS.



Clan 12.

Za obavljanje povremenih ili privremenih poslova iz svoje nadleznosti predsjednik
skupstine moze formirati posebne komisije ili radne grupe, odnosno angazovati
stru¢ne osobe, kojima za rad pripada naknada u skladu sa odlukom Skupstine i
Upravnog odbora.

VIII - ZAVRSNE ODREDBE

Clan 13.
Skupstina donosi godisnji program rada i finansijski plan Sindikata policije
Kantona Sarajevo, usvaja Sestomjesecni i godisnji izvjestaj o radu Upravnog odbora i
finansijski izvjestaj, te usvaja izvjestaj o radu Nadzornog odbora i Statutarne
komisije.

Clan 14.
Autenti¢no tumacenje Statuta, na prijedlog Statutarne komisije i odredbi
ovog Poslovnika daje Skupstina SPKS.

Clan 15.
Ukoliko pojedina pitanja nisu regulisana ovim poslovnikom, primjenjuju se
odredbe Statuta SPKS.

Clan 16.
Stupanjem na snagu ovog Poslovnika, odnosno pocetkom primjene,
prestaje da vazi poslovnik o radu Skupstine Udruzenja gradana Sindikat policije
Kantona Sarajevo boj: SPKS-150/16 od 31.03.2016. godine.

Clan 17.

Ovaj poslovnik stupa na snagu danom usvajanja na sjednici Skupstine, a
primjenjivat ¢e se od 04.10.2019. godine.

Broj: SPKS-466/19

Datum: 03.10.2019. godine

PREDSJEDNIK SKUPSTINE

Damirel Alihodzic¢



	P O S L O V N I K
	VIII – ZAVRŠNE ODREDBE


